


LEHEN HEZKUNTZAko 2.MAILAko


 ESKOLA KIROLA 2019-2020


	Ondorengo lerroetan Lehen Hezkuntzako bigarren mailako ikasleekin eskola kirola alorrean lantzen ari garena azalduko da. 


	HELBURUAK:


       	Lehen Hezkuntzako 3. mailan kirol ezberdinak lantzen eta praktikatzen hasten dira, beraz kirol mundura jauzia hain handia ez izateko, antolaketa hau egingo dugu.


	Aurrez aipatutako helburuez gain, ikasleak datorren urteetarako eskola kirolera animatzea ere badugu helburutzat. Izan ere, askok probatu gabe ekintza hauetan parte ez hartzea erabakitzen dute eta honenbestez Lehen Hezkuntzako 2.mailako ikasleak urtero-urtero ekintza hauetara etortzea gonbidatuko ditugu. Azken finean, eskola kirolak balioak lantzeko, ohitura osasuntsuak sustatzeko, lagunak egiteko etabar balio digu. Beraz, gauza positibo asko dituenez, txiki txikitatik horretara bultzatzea eta animatzea da helburu nagusiena.





 ORDUTEGIA:


          	 Bigarren mailakoekin ostiralero ordubetez, 16:00etatik 17:00 arte.





PLANGINTZA: 


              Ekintza eta jolas anitzak egitea pentsatu da ikasturte honetan. 


	 Saio hauetan elkarlaneko-aurkakotasuneko ekintzak biltzen dituen ariketak landuko dira. Helburu nagusia ikasleek taldeko kirol eta jolasetan aurkarien taldeari irabazteko estrategiak, elkarlanerako eta aurka egiteko estrategiak erabiltzen jakitea, eta, horren ondorioz, taldeko kirolak praktikatzean eraginkorragoak izatea lortzea da.


	Urte honetan zehar ez dira taldeko kirolak landuko, baina begiraleak planteaturiko egoera anitzei esker eta ikasleek taldeko jolasetan aplikatu behar dituzten lorpenei esker, hurrengo urteei begira taldeko kiroletan arrakastatsu aritzea lortuko dute ikasleek.


	Baloia erabiliz egindako taldeko jolasek taldean jolasteko gaitasuna garatzen hasten laguntzen dute, batez ere jolas horietan estrategiak —hain zuzen, eraginkortasunez parte hartzeko estrategiak eta taldeko kide gutxi batzuekin lan egiteko estrategiak— erabiltzeko gaitasuna, ikasle guztien parte-hartzea eta talde-lana sustatzen baitute. Horregatik, ikasleek erabakiak hartzen eta adosten hasten ikasteko, jarduera egokiak dira.

